
PENGENALAN

Sebagai umat Islam, seharusnya kita tahu bahawa Masjid memainkan 
peranan yang penting dalam kehidupan seharian kita. Sering kita dapati 
bahawa Masjid digunakan hanya tertumpu kepada aktiviti yang berkaitan 
dengan keagamaan sahaja, namun tiada siapapun yang menghargai 
kesenian dan kehalusan senibinanya.

Dengan kehadiran dokumentasi ini, diharapkan bahawa kita umat 
Islam sama-sama dapat mengetahui dan menghayati serba sedikit mengenai 
senibina Masjid yang terdapat di Malaysia.

Kami memilih Masjid Paloh, Ipoh sebagai fokus utama bahan kajian 
kami disebabkan masjid ini kurang mendapat perhatian ramai. Dengan 
terhasilnya dokumentasi mengenai Masjid Paloh ini, dapatlah kita menghayati 
senibinanya serta keunikan yang terdapat pada masjid ini.

la juga boleh menjadi rujukan kepada generasi akan datang agar 
warisan bangsa ini tidak luput ditelan zaman. Ini kerana sepanjang terbinanya 
masjid ini pelbagai masalah dan rintangan dihadapi oleh pemilik serta 
masyarakat Islam setempat.

Kami berharap agar dokumentasi ini menjadi sumber inspirasi kepada 
anak muda zaman akan datang serta menggalakkan lagi umat Islam dalam 
mempelajari keindahan dan kehalusan senibina Islam.

MATLAMAT PROJEK

> Memenuhi kehendak silibus yang mewajibkan pelajar 
mendokumentasikan kajian senibina Melayu tradisi terutamanya 
Masjid.

> Mengenalpasti elemen-elemen yang diserapkan masuk kedalam 
pembinaan senibina itu sendiri.

> Melakukan pendokumentasian sebagai bukti tentang sejarah 
pembinaan masjid secara mendalam bagi memperolehi isi penting 
yang berguna sebagai rujukan bersama.

> Menghayati bersama tentang kehalusan serta keagungan senibina 
Islam itu sendiri melalui pengadaptasian terhadap senibina Masjid.

